Cofnodion Cyfarfod Cyngor Cymuned Llanrug a Chwm y Glô a gynhaliwys Nos Fawrth 21ain o Orffennaf 2015 am 7.00 y.h. yn Ysgol Gynradd Cwm y Glô.

Presennol:  Y Cynghorwyr Goronwy Hughes (Cadeirydd), Avril Jones (Is-gadeirydd), Meirwen     Lloyd, Alan Pritchard, Hefin Jones, Rhys Parry, Meryl Green, Nan Humphreys.

Ymddiheuriadau: Y Cynghorwyr Clifford Williams, Phil Roberts, Delyth Tomos, Richard Robinson, Brian Jones, Rhian Thomas

Clerc: Meirion Jones

Estynnodd y Cadeirydd groeso i bawb i’r cyfarfod a diolchodd am eu presenoldeb

4) 	Datgan Buddiant Personol: Rhain yw cofnodi wrth fynd drwy’r agenda.

5)	Cofnodion mis Mehefin – Cadarnhawyd Cofnodion mis Mehefin yn gywir

6)	Materion yn codi o’r cofnodion

· Arwyddion Baw Ci / Cadwch Llanrug yn daclus

Adroddwyd fod pris o £10.00 yr un am yr arwydd wedi dderbyn ac fod angen penderfynnu os am brynu rhain ac hefyd bydd angen penderfynnu ar eu lleoliad.

Penderfynnwyd: Symud ymlaen ac archebu nifer o’r arwyddion ac yna penderfynnu ar eu lleoliad.

· Biniau Baw Cŵn

Adroddwyd fod y Cynghorydd Hefin Jones wedi ceisio cysylltu a Chyngor Cymuned Llanengan ond wedi methu hyd yma i geisio mwy o fanylion am y cynllun o’r Cyngor Cymuned bwrcasu biniau a trefnu a Cy presennol yr Cyngor Gwynedd i’w gwagio.

Penderfynnwyd: Y Clerc i geisio mwy o wybodaeth am y Cynllun ac adrodd yn ôl i’r cyfarfod nesaf.

· Elusennau

Adroddodd y Cadeirydd fod nifer o elusennau yn enw’r Cyngor ac fod angen edrych fewn i bwrpas a nôd cyfredol yr elusennau.

Penderfynnwyd: Y Cadeirydd i edrych fewn i’r rheolau’r a cysylltu a’r comisiwn elusennau.

· Cyfarfod Mis Awst

Adroddwyd fod nifer o’r aelodau i ffwrdd ar gyfer cyfarfod mis Awst ac mae’n bosib na fyddai digon yn bresennol.

Penderfynnwyd: Peidio cynnal cyfarfod Mis Awst.

· Cae Chwarae Pwll Moelyn: Nodwyd gyda siom enfawr nad oedd y gwaith arfaethedig gan Gymdeithas Tai Gogledd Cymru wedi cychwyn er gwaethaf addewid a wnaethpwyn i’r Cynghorwyr Hefin Jones a Nan Humphreys.

Penderfynnwyd: Y Clerc i dderbyn manylion cyswllt yn y Gymdeithas Tai ac ysgrifennu atynt i ofyn am ddyddiad pa bryd gellir disgwyl cychwyn y gwaith.

· Llwybr Glanffynnon: Adroddwyd fod ymgymerwr lleol wedi bod yn edrych ar y gwaith sydd yn angenrheidiol yw wneud ar y llwybr oherwydd materion iechyd a diolgelwch ac ein bod wedi derbyn pris am gwblhau’r gwaith.

Penderfynnwyd: Y Clerc y gysylltu a’r ymgymerwr a’i awdurdodi i gychwyn ar y gwaith cyn gynted a phosib.

· Cae Nant y Glyn: Adroddwyd ein bod wedi derbyn pris am offer chwarae ar gyfer cae Nant y Glyn.

Penderfynnwyd: Y Clerc y gysylltu a’r cwmni a gofyn iddynt osod yr offer cyn gynted a phosib.

7)	Adroddiad gan y Cynghorydd Brian Jones: Darllennodd y Cadeirydd adroddiad a 
	Dderbyniwyd gan y Cynghorydd Brian Jones.

Penderfynnwyd: Diolch a derbyn yr adroddiad ond eglurwyd fod cynrychiolaeth o’r Cyngor wedi bod mewn un o sesiynau ‘Her Gwynedd’ gyda Prif Weithredwr Cyngor Gwynedd. Eglurwyd mai her ariannol oedd i’r Cynghorau Cymuned yn awr ac i weithio yn gallach. Parthed y sefyllfa y bws i blant a phobl ifanc, mynegwyd siom nad oedd gwybodaeth ymlaen llaw am y bws ieuenctid wedi dod i’r pentref.

8)	Adroddodd y Cynghorydd Alan Pritchard ei fod wedi bod mewn trafodaeth a CADW oherwydd fod angen lle gennym i roi cofeb.

	Penderfynnwyd: Derbyn yr adroddiad a cefnogi’r cais mewn egwyddor.

9)	Adroddywd fod angen peintio’r feinciau yn nghae chwarae Cwm y Glo.

	Penderfynnwyd: Rhoi cyfle i Menter Fachwen wneud y gwaith os byddai’r pris yn dderbyniol.




10)	Cais Cynllunio
	
C15/0667/23/LL – Y Fricsan, Cwm y Glo, Caernarfon, Gwynedd, 
LL55 4EE - Estyniadau i dy dafarn a darparu maes parcio

Penderfynnwyd: Dim gwrthwynebiad.

11)	Cae Chwarae Cwm y Glo (gweler 9 uchod)


12)	Cae Chwarae Pwll Moelyn – Adroddwyd nad oedd y gwaith wedi cychwyn gan Gymdeithas Tai Gogledd Cymru er gwaethafcyfarfod diweddar rhwng y Cynghorwyr Nan Humphreys a Hefin Jones, gyda swyddogion o Gymdeithas Tai Gogledd Cymru.

	Penderfynnwyd: Cysylltu a’r Gymdeithas Tai i fynegu siom  nad ydi’r gwaith byth wedi gwblhau, a’i pwyso am ddyddiad cychwyn.

13)	Cae Chwarae Nant y Glyn – Offer chwarae

	Adroddwyd fod yr archeb wedi mynd i G L Jones am y ddau offer chwarae newydd i gae Nant y Glyn.

14)	Llwybrau Cyhoeddus: Adroddodd y Cadeirydd fod contractwr wedi bod yn edrych ar y gwaith roedd angen ei wneud i lwybr Glanffynnon ac ein bod wedi derbyn pris ganddo am ymgymryd a’r gwaith. Adroddwyd ymhellach ei fod yn sefyllfa beryglus oherwydd iechyd a diogelwch ar hyn o bryd ac fod angen symud ymlaen a’r gwaith cyn gynted a phosib.

	Penderfynnwyd: Symud ymlaen a’r gwaith ac awdurdodi’r contractwr i gychwyn cyn gynted a phosib.

	Llwybr 24 – Adroddwyd fod angen i lwybr 24 gael ei ychwanegu tuag at y rhesr o lwybrau sydd angen eu torri a thwtio 

15)	Adroddiad Pentref – Cwm y Glo

	Adroddwyd fod tyllau difrifol yn y ffordd ar hyd y pentref ac fod Cyngor Gwynedd yn ymwybodol o hyn.

	Adroddwyd fod cwynion yn parhau i ddod i law am y gwaith tyllu fewn i’r graig wrth ymyl modurdy Cwm y Glo.

	Adroddwyd byddai Cwm y Glo yn dymuno cael biniau ychwanegol i’r pentref.

	Penderfynnwyd: Derbyn yr adroddiadau.



16)	Adroddiad Pentrefi – Llanrug

	Adroddwyd fod y Cynghorydd Meiwen Lloyd wedi cysylltu a Chyngor Gwynedd wrth ymyl Tyddyn Elan ac adroddwyd fod y gwaith wedi ei wneud ac fod y coed i lawr at Crawia wedi eu tocio.

	Penderfynnwyd:  Derbyn yr adroddiad.

	Adroddwyd fod angen torri’r coed ar hyd Lon Glanffynnon hyd at Ty Derw ac fod arwyddion yn cael eu gorchuddio.

	Adroddywd fod angen torri coed gyferbyn a thy tafarn Penbont oherwydd eu bod yn amharu ar allu gyrrwyr i weld tuag at y bont am Penisarwaun.

	Penderfynnwyd: Y Clerc i gysylltu a Chyngor Gwynedd a gofyn iddynt ddod i dorri’r coed.

17) 	Glanhau Pentrefi – Cwm y Glo

	Dim

18)	Glanhau Pentrefi – Llanrug

	Adroddwyd fod nifer o wirfoddolwyr yn mynd o gwmpas yn glanhau’r pentref ac fod y gwaith yn dwyn ffrwyth. Ychwanegwyd mae croeso i unrhyw un ymuno a’r criw.

19)	Y Fynwent -  Adroddwyd fod yr arwydd wedi ei droi rownd ond nad oedd y feinciau wedi eu peintio eto.

[bookmark: _GoBack]	Adroddwyd fod y giat i’r fynwent yn cael ei gadael ar agor ac fod hyn yn gadel i anifeiliaid grwydro i’r fynwent.

	Penderfynnwyd: Derbyn yr adroddiad ac i’r Clerc gysylltu a’r Ficer a gofyn iddi atgoffa’r gynulleidfa i bawb gau’e giat.


Cyfarfod Nesaf 15fed o Fedi 2015 yn y Sefydliad Coffa, Llanrug am 7.00 y.h.

	
Arwyddwyd:




Cadeirydd:					Dyddiad:

